
የአሜሪካ መንግሥት በሒዎት ፋና ስፔሻላይዝድ ዩንቨርሲቲ ሆስፒታል ያስገነባውን 
አዲስ የተመላላሽ ሕክምና ክፍልና የማወለጃ አገልግሎት መስጫ ሕንፃ አስመረቀ 

ሐረር፤መስከረም 24 ቀን 2008 ዓ.ም.፡- ከአሜሪካ መንግሥት በተገኘ የገንዘብ ድጋፍ  በሒዎት ፋና 
ስፔሻላይዝድ ዩንቨርሲቲ ሆስፒታል የተገነባ  የተመላላሽ ሕክምናና  የማዋለጃ አገልግሎት መስጫ ሕንፃ  
በዛሬው ዕለት በሐረር ከተማ ተመረቀ፡፡ የሕክምና መስጫው ሕንፃ አጠቃላይና የተቀናጀ የኤች አይ ቪና 
የእናቶች ጤና አጠባበቅ አገልግሎት ይሰጣል፡፡ 
 
በምረቃው ሥነ ሥርዓት ላይ ሆሊ ዎንግ በአሜሪካ የጤና ጥበቃና የሰው ኃይል አገልግሎት  ሚኒስቴር 
የዓለም አቀፍ ጉዳዮች ምክትል ዋና ሚኒስትር፣ ፒተር ቨሮማን በኢትዮጵያ የአሜሪካ ምክትል 
አምባሳደር ፣ፕሮፌሰር ጨመዳ ፊኒንሳ የሃሮማያ ዩንቨርሲቲ ተጠባባቂ ፕሬዚዳንት፣ ሙራድ 
አብዱልሃዲ የሐረሪ ክልላዊ መንግሥት ፕሬዚዳንት እንዲሁም ዶክተር ከበደ ወርቁ የጤና ጥበቃ 
ሚኒስትር ዴኤታ ተገኝተዋል፡፡  
 
በምረቃው ሥነ ሥርዓት ላይ የአሜሪካ ጤና ጥበቃና የሰው ኃይል አገልግሎትን በመወከል የተገኙት  
ሆሊ ዎንግ  ባደረጉት ንግግር “ዛሬ እዚህ የተገኘነው ለሐረር ሕዝብ እጅግ አስፈላጊ የጤና አገልግሎት 
እንዲሰጥ ታስቦ የተገነባውን አዲስ የተመላላሽ ሕክምናና የማዋለጃ አገልግሎት መስጫ ሕንፃ ለመመረቅ 
ነው” ፡፡ “የዚህ ሕንፃ መመረቅ፤ የሐረርንና የኢትዮጵያን ሕዝብ ጤና ለማሻሻል በጋራ ያደረግነውን 
ውጤታማ ትብብርና የተቀናጀ ጥረት ማሳያ ነው” ብለዋል፡፡ 
 
የአሜሪካ ፕሬዚደንት የአስቸኳይ ጊዜ የኤድስ ዕቅድ (PEPFAR) በአሜሪካ የበሽታዎች መቆጣጠሪያና 
መከላከያ ማዕከል በኩል ባደረገው የገንዘብ ድጋፍና ከሃሮማያ ዩንቨርሲቲና  ከሐረሪ ክልል ጤና ቢሮ 
ጋር በተደረገ ትብብር ለተገነባው ለዚህ አዲስ ሕንፃ ግንባታ፤ የአሜሪካ መንግሥት 3.6 ሚሊዮን 
የአሜሪካ ዶላር (37 ሚሊዮን ብር) ድጋፍ አድርጓል፡፡ ሕንፃው የአሜሪካንን የግንባታ ደረጃ ያሟላ ሲሆን 
ለሁሉም ተደራሽ ነው፡፡  
 
አዲሱ የሕክምና መስጫ ሕንፃ በሽተኞችን ማዕከል ያደረገ ህክምና አሰጣጥን ለማጎልበትና በየጊዜው 
እየጨመረ የመጣውን የእድሜ ማራዘሚያ መድሐኒት ተጠቃሚዎች ቁጥር የማስተናገድ አቅም 
በማሳደግ የተሟላና የተቀናጀ ድጋፍ ይሰጣል፡፡ ሆስፒታሉ ደረጃቸውን የጠበቁ የህሙማን ማቆያ 
ሥፍራ፣ የአልትራሳውንድ አገልግሎት፣ የነርሶች ክፍል፣  የጤና ምርመራ ክፍል፣ የእናቶች ክፍል፣ 
የአራስ ልጅ ማቆያ ክፍል፣የቀዶ ጥገና ክፍል ፣ መታጠቢያ ክፍል ያለው የእናቶች ማዋለጃ ክፍሎችን 
ያሟላ ነው፡፡ ከዚህ በተጨማሪም ከእናት ወደ ልጅ የሚተለለፉ በሽታዎችን ለመከላከል የሚያስችል 
ፕሮግራም፣ የቤተሰብ ምጣኔ አገልግሎት መስጫ እንዲሁም የአዋቂዎችና የእድሜ ማራዘሚያ 
መድሐኒት ተጠቃሚ ህመምተኞች ህክምና መስጫን ያጠቃልላል፡፡ አዲሱ የተመላላሽ ሕክምና መስጫ 
ህንፃ ለሐሮማያ ዩንቨርሲቲ የሕክምና ዶክተሮችንና ሌሎች የጤና ባለሙያዎችን ለማሰልጠን 
እንደተጨማሪ ሀብት ሆኖ ያገለግላል፡፡ 
 
የሒዎት ፋና ስፔሻላይዝድ ዩንቨርሲቲ ሆስፒታል ምሥራቅ ኦሮሚያ፣ ድሬ ዳዋ ከተማና የሶማሌና 
የሐረሪ ክልሎችን ጨምሮ ለምሥራቅ የኢትዮጵያ ክፍል በሙሉ እንደሪፈራል ሆስፒታል ሆኖ 
ያገለግላል፡፡ በአሁኑ ወቅት የሕክምና መስጫ ክፍሉ ከ2097 በላይ የኤች አይ ቪ በደማቸው ውስጥ 
ለሚገኙ ሰዎች የህክምና አገልግሎት በመስጠት ላይ ነው፡፡ የሒዎት ፋና ስፔሻላይዝድ ዩንቨርሲቲ 
በሃሮማያ ዩኒቨርሲቲ ሥር ለሚገኘው የጤናና ሚዲካል ሳይንስ ኮሌጅ በማስተማሪያነት ያገለግላል፡፡  
የአሜሪካና የሃሮማያ ዩንቨርሲቲ የግንኙነት ታሪክ አሜሪካ የመጀመሪያውን ሃሮማያ እርሻ ኮሌጅ 
እንዲመሰረት ድጋፍ ካደረገችበት 1950ዎቹ ይጀምራል ፡፡   

 #### 

ለተጨማሪ መረጃ ቀጥሎ በተመለከተው ቁጥር ይደውሉ፡-011-130-7033 

ድረ-ገጽ፡- http://ethiopia.usembassy.gov 

